	                                                        Հիմնավորում
<< Հայաստանի Հանրապետության 2019 թվականի պետական բյուջեում և Հայաստանի Հանրապետության  կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու  լրացումներ կատարելու մասին>> ՀՀ կառավարության որոշման նախագծի ընդունման անհրաժեշտության վերաբերյալ

	1
	Իրավական ակտի ընդունման անհրաժեշտությունը 

	
	ՓԾ շենքային պայմանների առկա վիճակը լուրջ խոչընդոտներ է ստեղծում ՓԾ առջև դրված խնդիրների իրականացման գործում: Դրված նպատակին հասնելու համար պարտադիր պայման է հրշեջ-փրկարարական ջոկատների անձնակազմի շուրջօրյա բնականոն ծառայության անցկացումն ապահովող կոմունալ-կենցաղային և շենքային պայմաններով ապահովումը, և հրշեջ-փրկարարական տեխնիկայյի պահպանման և շահագործման համար պահանջվող նորմերին համապատասխան պայմանների ապահովումը: Սույն որոշմամբ նախատեսվում է հիմնանորոգել ՓԾ հրշեջ փրկարարական ջոկատների շենքերը և շինությունները, իրականացնել Մարտունու և Գավառի ՀՓՋ-ների շենքերի ջեռուցման և 12 x 6 մետր չափերով կցակառույց կայանատեղերի կառուցման աշխատանքներ: 

	2
	Ընթացիկ իրավիճակը և առկա խնդիրները

	
	ԱԻՆ ՓԾ ստորաբանումների գերակշռող մասը կառուցվել է նախորդ դարի 50-60-ական թվականներին և առ այսօր կապիտալ նորոգումների գրեթե չի ենթարկվել: Ներկայումս այդ շենքերը գտնվում են ֆիզիկապես և բարոյապես մաշված, մասամբ վթարային վիճակում: Առկա շենքային պայմանները հնարավորություն չեն ընձեռնում անհրաժեշտ մակարդակով ապահովել անձնակազմի ուսուցման պրոցեսը, ապահովել նվազագույն կոմունալ-կենցաղային պայմաններ, ստորաբաժանումներին ամրացված հրշեջ-փրկարական տեխնիկան պահպանվում է բացօթյա` փակ ավտոկայանատեղերի անբավարարության պատճառով:  

	3
	Կարգավորման նպատակը և բնույթը

	
	Սույն կառավարության որոշման ընդունմամբ նախատեսվում է հիմնանորոգել ԱԻՆ ՓԾ  ՀՓՋ-ների շենքերը և շինությունները, իսկ Մարտունու և Գավառի ՀՓՋ-ները կունենան հրշեջ-փրկարարական տեխնիկայի պահպանության ու շահագործման համար անհրաժեշտ շենքային պայմաններ: 

	4
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	5
	Իրավական ակտի կիրառման դեպքում ակնկալվող արդյունքը

	
	Սույն նախագծի ընդունմամբ ԱԻՆ ՓԾ  ՀՓՋ-ների անձնակազմը կապահովվի ծառայության անցկացման համար անհրաժեշտ կոմունալ-կենցաղային և շենքային պայմաններով, իսկ Մարտունու և Գավառի ՀՓՋ-ները կկարողանան իրենց ամրացված և բացօթյա կայանված հրշեջ-փրկարարական տեխնիկան պահել փակ և տաքացվող ավտոկայանատեղերում, ինչը կերկարացնի այդ տեխնիկայի շահագործման (ծառայության) ժամկետները և կնվազեցնի ձմեռային սեզոնում բացօթյա կայանված տեխնիկայի մարտունակ վիճակում պահպանման ու տեխնիկական վիճակի ամենօրյա ստուգման համար  պահանջող վառելիքային ռեսուրսների ծախսը:



	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում: 

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների 
բյուջեների վրա ազդեցության

	 Սույն որոշման նախագծի ընդունմամբ 2019 թվականի Հայաստանի Հանրապետության պետական բյուջեի եկամուտներն ու ծախսերը կավելանան 1,173,725.2 հազ. դրամով:
Արտակարգ իրավիճակների նախարարության 2019 թվականի գնումների գործընթացի կազմակերպման արդյունքում տնտեսված միջոցները ամբողջությամբ կուղղվեն ՀՀ պետական բյուջե:



